ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի N 712-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
[bookmark: bookmark0][bookmark: _GoBack]	 «Հայաստանի Հանրապետության 2023 թվականի պետական բյուջեի մասին» օրենքի նախագծով նախատեսվում է 2023 թվականի հունվարի 1-ից պետական պաշտոն և պետական ծառայության պաշտոն զբաղեցնող անձանց բազային աշխատավարձը սահմանել 83200 դրամ։ Բազային աշխատավարձի բարձրացմամբ պայմանավորված՝ նվազեցվում են Կառավարության 2014 թվականի հուլիսի 3-ի N 710-Ն որոշմամբ քրեակատարողական ծառայության ծառայողների համար սահմանված լրավճարները։
[bookmark: bookmark1]2. Առաջարկվող կարգավորման բնույթը
Բազային աշխատավարձի բարձրացման համար ֆինանսական միջոցների մի մասը հատկացվել է պետական մարմիններին տրամադրված պարգևատրման ֆոնդի միջոցներից։ Սակայն պետական որոշ մարմիններին հատկացված պարգևատրման ֆոնդի չափը ավելի ցածր է եղել երեսուն տոկոսից, որով պայմանավորված բազային աշխատավարձի բարձրացման արդյունքում 2023 թվականին աշխատողների աշխատավարձի հավասարաչափ բարձրացում չի իրականացվում, այլ որոշ դեպքերում աշխատավարձի ընդհանուր չափը նվազում է։ Պարգևատրման ֆոնդի և լրավճարների կրճատման արդյունքում քրեակատարողական ծառայողների ընդհանուր աշխատավարձի նվազեցումից զերծ մնալու նպատակով Նախագծով առաջարկվում է Կառավարության 2014 թվականի հուլիսի 3-ի N 712-Ն որոշմամբ համապատասխան պաշտոնների համար սահմանել լրավճարների նվազեցման չափով հավելումներ՝ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 3-րդ հոդվածի 1-ին մասի 2-րդ կետի ա․ ենթակետին համապատասխան։ Քրեակատարողական ծառայողների համար Կառավարության 2014 թվականի հուլիսի 3-ի N 712-Ն որոշմամբ սահմանված են հավելումներ քրեակատարողական հիմնարկներում օրինականության, դատարանի նշանակած պատիժների կատարման, քրեակատարողական հիմնարկների պահպանության, հիմնարկներում պահվող անձանց, այդ հիմնարկների անձնակազմերի և այդտեղ գտնվող այլ անձնաց անվտանգության ապահովման, կալանավորվածների և դատապարտյալների կյանքի և առողջության պահպանման համակարգման, կազմակերպման և իրականացման համար։
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է Վարչապետի աշխատակազմի քաղաքացիական ծառայության գրասենյակի կողմից:
4. Ակնկալվող արդյունքը
2023 թվականի և հետագա տարիներին քրեակատարողական ծառայողների աշխատավարձի ընդհանուր չափի նվազեցման կանխում։
     5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
«Հայաստանի Հանրապետության կառավարության 2014 թվականի հուլիսի 3-ի N 712-Ն որոշման մեջ լրացումներ կատարելու մասին» Կառավարության որոշման ընդունմամբ ՀՀ 2023 թվականի պետական բյուջեում եկամուտների կամ ծախսերի փոփոխություն չի սպասվում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացվող նախագիծը չի բխում համապատասխան ռազմավարական փաստաթղթերից։

